
Юуны түрүүнд хэдэн гэрчлэл хэлэхийг хүсэж байна: Доктор Ховард Хэндрикс (Даллас 
Семинарын) “Хэрэв би ганцаараа шийдвэр гаргаж болдогсон бол Даллас Теологийн 
Сургуулийг төгсөж буй оюутан бүр нэг мянган ишлэл төгс цээжилсэн байх ёстой гэсэн 
дүрэм гаргамаар байна” гэж хэлж байсан юм.  
 
Өмнөд Калифорниа Их Сургуулийн Филисофын багш, Профессор Даллас Вилард ингэж 
бичжээ: “Сүнслэг бат суурьтай болохын тулд ишлэл цээжлэх нь зайлшгүй шаардлагатай 
юм. Хэрэв би сүнслэг дасгалжуулалтаас аль нэгийг сонгох хэрэг гарвал Библи 
цээжлэхийг сонгох байсан. Яагаад гэвэл энэ нь бид өөрсдийн бодлыг хэрэгтэй зүйлээр 
дүүргэж байгаа хэрэг юм. Хуулийн энэ ном бидний амнаас салах ёсгүй билээ.  Энэ л 
бидний аманд хэрэгтэй. Харин үүнийг хэрхэн амнаасаа салгахгүй байлгах вэ?  Цээжлэх.” 
("Spiritual Formation in Christ for the Whole Life and Whole Person" in Vocatio, Vol. 12, no. 
2, Spring, 2001, p. 7).  

 

Чак Свиндол “Христитгэгчдийн амьдралд ишлэл цээжлэхээс илүү практик, үр өгөөжтэй 
аргыг би мэдэхгүй юм байна… Өөр ямар ч дасгал биднийг агуу сүнслэг байдалд 
хүргэхгүй. Таны залбирал хүчтэй болно. Таны гэрчлэл хүчтэй бөгөөд үр нөлөөтэй болох 
болно. Таны хандлага болон үзэл байдал ч өөрчлөгдөж эхлэнэ. Таны бодол ч гэсэн 
сэрэмжтэй бөгөөд ажиглагч болоод зогсохгүй өөртөө итгэлтэй, зоригтой байх болно. 
Мөн таны итгэл ч бат бэх болно. (Growing Strong in the Seasons of Life [Grand Rapids: 
Zondervan, 1994], p. 61). 

Мартин Льютер нас бага, залуу байхдаа Аугустын сүмд очиж, Жохан Стофизийн 
нөлөөгөөр Библи судлах их дуртай болсон учир энэ нь түүнд итгэлээр зөвтгөгдөх талаар 
ойлгох бас нэгэн шалтгаан буюу түлхэцболсон юм. Библи бүтэн уншиж ч үзээгүй хүмүүс 
теологийн докторын зэрэг хамгаалж байхад Мартин Льютер Үгээр цангаж, өдөр бүр 
судалж байсан юм. Тэр хэлэхдээ хамт суралцдаг байсан профессор Андрес Карлсдатад 
нь теологийн доктор зэрэг хамгаалж байхдаа өөрийн гэсэн Библи ч байгаагүй, түүний 
дараа олон жил өнгөрсөн ч Библигүй байсан гэж хэлж байсан юм. 
(www.orlutheran.com/html/luthbibl.html). Льютер Библийг цээжлэх явцдаа маш олон 
зүйлийн талаар суралцаж байсанд Эзэн түүний нүдийг нээж, Ром 1:17-р ишлэлээс 
зөвтгөлийн талаар үнэнийг мэдүүлжээ. Тэрээр “Би цээжилсэн ишлэлээ давтаж байхдаа” 
гэж хэлсэн юм.  

Олон хүмүүс Библиэс цээжлэх нь яагаад чухал болохыг батлан хэлсэн хэд хэдэн 
шалтгаануудыг жагсаан бичлээ.  

1. Христтэй адил болох 

Паул ийнхүү бичжээ. “Харин бид бүгд бүтээлэггүй нүүрээрээ Эзэний алдрын тусгалыг 
тольдох мэт хараад, Түүний дүрд Эзэний Сүнсээр алдраас алдарт өөрчлөгддөг.”  Хэрэв 
бид Христтэй адил болж өөрчлөгдөх ёстой юм бол түүнийг байнга харах шаардлагатай 
юм. Библи дээр ч ийнхүү хэлдэг. “ЭЗЭН, Шилод үзэгдэж байсан бөгөөд Шилод 
Өөрийнхөө үгээр Өөрийгөө Самуелд илчилсэн юм (1 Самуел 3:21)” Библи цээжлэх нь 
бид өөрсдийн харааг Есүс дээр тавьж, Түүнийг илүү тодорхой харж, бат суурьтай 
байхын тулд юм.  
 

2. Өдөр бүр гэм нүглийг ялан дийлэх  



“Залуу хүн зам мөрөө хэрхэн цэврээр хадгалах вэ? Таны үгийг сахиснаар… Таны эсрэг 
нүгэл хийхгүйн тулпд Үгийг тань зүрхэндээ би хадгалав. (Дуулал 119:9, 11). Паул 
биднийг “Учир нь хэрэв та нар махбодын дагуу амьдарвал үхэх ёстой. Харин та нар 
Сүнсээр биеийн үйлсийг үхэлд хүргэвэл амьдрах болно.” (Ром 8:13). Авралын дуулга 
болон Бурханы үг болох Сүнсний сэлмийг ав. (Ефес 6:17). Гэм нүгэл бидний махан 
биеээр нүгэл үйлдүүлэхийг хүсдэг шиг бид өөрсдийн бодлыг Христийг илчилж буй 
үгээр дүүргэж Христийн агуу хүч болон Түүний үзэсгэлэнгээр гэм нүглийг тастан хаях 
хэрэгтэй юм.  
 

3. Өдөр бүр Сатаныг ялан дийлэх  
Есүс цөлд сатанаар соригдох үедээ Бичвэрээс цээжилсэн ишлэлээсээ иш татаж Сатаныг 
нам дарсан.  ( Матай 4:1-11).  
  

4. Хайртай хүмүүсээ тайтгаруулж, тэдэнд зөвлөх 
Хүмүүст зөвлөгөө, тайтгарал хэрэгтэй үед та Библиэс яг түүнд тохирсон ишлэлээр урам 
өгөхийг хүсэвч, толгойд орж ирэх ишлэл цөөн үе байдаг. Үүгээр ч барахгүй Бурхан таны 
зүрх сэтгэлд ярьсан Үгэнд юутай ч зүйрлэмгүй хүч чадал оршдог. Сургаалт Үгс 25:11 
“Зохимжтой хэлсэн үг мөнгөн хээ угалзны дундах алтан алим мэт буюу.” гэж гардаг. Уг 
ишлэл нь Бурханы Үгээр дүүрэн ухаанаас Бурханы хайраар дүүрэн зүрх сэтгэл бий болж 
түүний уруулаас хором бүр ерөөл урсан гардаг гэдгийг илүү урнаар илэрхийлжээ.  

5. Христитгэлгүй хүмүүст сайн мэдээ тараах  

Бид Библигүй явж байхад сайн мэдээ тараах боломж, сайн мэдээ сонсохыг хүссэн хүнтэй 
уулзах үе гарна. Яг Библи дээр бичигдсэн үгс, ишлэлүүд юмсыг нэвтлэх хүчтэй байдаг. 
Тэдгээр үгс Библиэс болон бидний сэтгэлээс гарах үед гэрчлэл нь гайхалтай бөгөөд үнэ 
цэнэтэй юм. Бид бүгд сайн мэдээг дараах дарааллаар хураангуйлан бусдад хуваалцах 
чадвартай байх хэрэгтэй. (1) Бурханы ариун байдал/хууль/алдар, 2) Хүн төрөлхтөний 
гэм нүгэл/бослого/дуулгаваргүй байдал, 3) Гэм нүгэлт бидний төлөөх Христийн үхэл,  4) 
Итгэлээр хүлээн авах үнэгүй бэлэг. Эдгээр сэдэвтэй холбоотой нэгээс хоёр ишлэл 
цээжлэн цагаа олсон ч олоогүй ч тунхаглахад бэлэн байгаарай.  

 

6. Баяр хөөр дотор Бурхантай хамт байж, Түүнийг болон Түүний замыг мэдэх 
нь  

Бид Түүний талаар бясалгах, тунгаан бодох, Түүнд талархаж, биднийг гэсэн ба хүч 
чадлыг нь бишрэх, амьдралын хүнд хэцүү цагт тусламжийг нь эрэлхийлэх болон ийм 
амьдралын хэв маягыг ойлгон алхах нь Бурхантай харилцах харилцаа юм. Тийм учраас 
Түүний мөн чанарыг харуулсан хэдэн ишлэлийг бодолдоо хадгалах нь Түүнийг хэн 
гэдгийг таньж мэдэх нүдийг нээдэг. Жишээ нь өдрийн турш дараах ишлэлийг санах нь 
ямар мэдрэмж төрүүлэх талаар бодоод үзээрэй.  

ЭЗЭН өрөвч, нигүүлсэнгүй, Уурлахдаа удаан, Хайр энэрлээр элбэг баян. Үргэлжид 
тэмцэлдэхгүй, Уураа ч Тэрээр мөнхөд хадгалахгүй. Хилэнцэд минь тааруулан 
Хандаагүй билээ, Тэрээр бидэнд Гэм буруугаар маань ч Хариулаагүй билээ. Учир нь 
тэнгэр нь газрын дээгүүр өндөрт байдаг шиг Түүнээс эмээгчдэд энэрэл хайр нь агуу их. 
Өрнө нь дорноос хол байдаг адил Гэмт үйлдлийг маань биднээс Тэрээр тийн 
холдуулсан.  Эцэг хүн хөвгүүдээ өрөвддөгийн адил ЭЗЭН Өөрөөс нь эмээгчдийг өрөвддөг. 
Учир нь хэлбэр дүрсийг маань Тэрээр мэддэг. Биднийг тоос шороо гэдгийг санаж байдаг 
Дуулал 103:8-14 



 

“Баяр хөөр дотор Бурхантай хамт байж, Түүнийг болон Түүний замыг таньж мэдэх нь“ 
гэж хэлэхдээ би баяр хөөр гэж албаар хэлсэн юм. Яагаад гэвэл бидний ихэнхи нь сэтгэл 
санааны хувьд маш амархан хямралд ордог. Яг үнэндээ бараг бүгд хямралд ордог. Бид 
сэтгэл хөдлөлийн хувьд Бурханыг бүрэн  мэдэрч чаддаггүй. Үүнийг хэрхэн өөрчлөх вэ? 
Библи дээрх сэтгэл хөдлөлөө илэрхийлж бичсэн ишлэлүүдийг өөрсдийн нэг хэсэг болтол 
цээжлэн тэднийг Эзэнд болон бусдад хуваалцах нь үүнийг өөрчлөх нэг арга юм. Жишээ 
нь Дуулал 103:1 “Сэтгэл минь ээ, ЭЗЭНийг магтагтун Дотор минь байгаа бүгд Түүний 
ариун нэрийг магтагтун.” Маш олон хүмүүсийн хувьл ийнхүү өөрийгөө илэрхийлэх нь 
энгийн үзэгдэл биш. Гэвч хэрэв бид уг ишлэлийг болон Библи дээрх сэтгэл хөдлөлөө 
илэрхийлж буй бусад ишлэлүүдийг цээжлэн байнга хэлвэл Эзэнээс бидний сэтгэлийг 
ийнхүү болгож өгөөч гэж гуйсантай адил ба бид ч ийнхүү өөрчлөгддөг. Ингэснээр бид 
сэтгэл санааны хувьд хямралд бага өртөж, Бурханд алдар магтаалыг өргөхөд илүү 
зоригтой байх болно.  
 
Мөн ишлэл цээжлэх өөр маш олон шалтгаанууд байгаа. Тэдгээрийг та бүхэн ишлэл 
цээжлэх явцдаа олж мэднэ гэж би итгэж байна. 
 
Би ч мөн та бүхэнтэй хамт суралцаж байна.  
 
Пастор Жон  
 
 


